
Pou Piblikasyon Imedya: 01/03/2022 GOUVENE KATHY HOCHUL

GOUVENE HOCHUL SELEBRE KOMANSE MWA ISTWA FANM LAN

Pibliye pwoklamasyon epi li bay mesaj pou onore pyonye yo ki fasone istwa Eta a

Y ap limen moniman Eta yo ak koulé vyolét pou onore Mwa Istwa Fanm lan

Gouveéne Kathy Hochul jodi a te pwoklame Mas kom Mwa Istwa Fanm yo e li bay yon
mesa] ki selebre reyalizasyon fanm New York yo epi ekspoze vizyon li genyen pou ekite
seksyel. An rekonesans, yo pral limen moniman Eta New York yo violét aswe, 1e mas
la.

"Kom béso mouvman dwa fanm yo, istwa fanm yo se Istwa New York", Gouvéné
Hochul te deklare. "Nou kanpe sou zepdl jeyan yo, Epi antanke premye fi Gouvéné Eta
New York la, mwen konnen mwen pat ap la si se pa te fanm vanyan ki te trase chemen
mwen deja mache yo. Antanke Nouyoké, nou dwe anbrase eritaj sa a epi asire avni nou
kite pou pitit fi nou yo ak pitit pitit fi nou yo se yon eritaj ki pi briyan menm, pi jis pase sa
yo te kite pou nou an."

Nan pwoklamasyon Mwa Istwa Fanm li an, Gouvéné Hochul te selebre medam lejand
yo ki te pyonye nan domén medikal ak swen sante epi li te fé lwanj pou fi New York yo
atrave listwa pou kontribisyon yo nan politik, kilti ak plis ankd. Gouvene Hochul tou te
bay yon mesaj pou Nouyoké yo pou onore Mwa Istwa Fanm yo ki pale sou travay k ap
fet pou ranfose gadri, elaji opotinite egal pou tout fanm, ak pase yon Amannman sou
Dwa Egal (Equal Rights Amendment).

Moniman ki dwe limen pou onore Mwa Istwa Fanm yo enkli:
e« One World Trade Center
e Pon Gouveéné Mario M. Cuomo (Governor Mario M. Cuomo Bridge)
o Kosciuszko Bridge
« Batiman SUNY H. Carl McCall lan
« Batiman Edikasyon Eta a (State Education Building)
« Batiman Alfred E. Smith State Office (Alfred E. Smith State Office
Building) la
Empire State Plaza
Pak Ekspozisyon Eta - Potay Prensipal ak Sant Ekspozisyon
Chit Nyagara (Niagara Falls)
Pon Franklin D. Roosevelt nan Mid-Hudson

Téminal Grand Central (Grand Central Terminal) la - Vyadik Pershing
Square (Pershing Square Viaduct) a

Potay Enténasyonal Ayewopo Albany (Albany International Airport
Gateway)

Wout Ray Long Island MTA - East End Gateway nan Penn Station
Fairport Lift Bridge

